
Shri Yoga Kalpadruma

ஶ்ரீயோக³கல்பத்³ரும

ௐ க³ம் க³ணபதயே நம: ।
அத²ஶ்ரீயோக³கல்பத்³ருமப்ராரம்ப: ⁴ ।
மங்க³ளம் ।
(வம்ஶஸ்த²ம் வ்ரு’த்தம்)
ப்ரணம்ய யோகீ³ந்த்³ரஹ்ரு’த³ங்க்⁴ரிபங்கஜம்
மஹேஶ்வரம் ஶேஷமுகா²ந்ரு’ஷீம்ஸ்ததா² ।
ப்³ரவீமி யோகா³க³மஸாரமத்³பு⁴தம்
ஸுஸாத⁴கால்கேஶவிபோ³த⁴ஸித்³த⁴யே ॥ 1॥
(ப³ஸந்ததிலகா வ்ரு’த்தம்)
ஹ்ரு’த்³பூ⁴ப⁴வோ நிக³மபோ³த⁴ஸுமூலகோ த்³வி-
ஸ்கந்த: ⁴ ஷடு³ந்நதலதஶ்ச யமாதி³பர்ண: ।
த்⁴யாநாதி³புஷ்பலலிதஶ்ச விமோக்ஷஸஸ்ய:
ஸர்வார்த²தோ³ ஜயதி யோக³ஸுரத்³ருமோயம் ॥ 2॥
(இந்த்³ரவம்ஶா வ்ரு’த்தம்)
ஆவ்ரு’த்த்யராகௌ³ புருஷாண்ட³ஜந்மந:
பக்ஷௌ வத³ந்தீஹ ஸமாதி⁴வித்தமா: ।
யோகா³ததாகாஶஸுகா²தி⁴ரோஹணம்
நூநம் தயோர்நாந்யதரேண ஸித்³த்⁴யதி ॥ 3॥
(த்³ருதவிலம்பி³தம் வ்ரு’த்தம்)
ஜநநநாஶஜரோக்³ரவநேசரம்
த்ரிவித⁴தாபகுகண்டகஸங்குலம் ।
உபரமேத த்ரு’ஷோக்³ரத³வாநலம்
ஜக³த³ரண்யமவேக்ஷ்ய ஸுதீ⁴ரதீ: ⁴ ॥ 4॥
(த்³ருதவிலம்பி³தம் வ்ரு’த்தம்)
ஸமபஹாய து தோ³ஷத்³ரு’ஶாகி²லம்

1



ஶ்ரீயோக³கல்பத்³ரும

விஜநதே³ஶக³தோ க³தஸாத்⁴வஸ: ।
ஸமுபகல்ப்ய ஶுபா⁴ஸநமாத்மநோ
த்³ரு’ட⁴மதி: க்ரமஶஸ்து ஸமப்⁴யஸேத் ॥ 5॥
(இந்த்³ரவம்ஶா வ்ரு’த்தம்)
ஜ்ஞாநம் வத³ந்தீஹ விமோக்ஷகாரணம்
தஜ்ஜாயதே நைவ விலோலசேதஸி ।
லௌல்யம் ந யோகே³ந விநா ப்ரஶாம்யதி
தஸ்மாத்தத³ர்த²ம் ஹி யதேத ஸாத⁴க:॥ 6॥
(வம்ஶஸ்த² வ்ரு’த்தம்)
ஹடோ²லயோ மாந்த்ரிகராஜ ஸம்ஜ்ஞிதௌ
சதுர்வித⁴ம் யோக³மபா³லிஶாவிது:³ ।
த்ரயோऽபி ராஜோபக³தா ப⁴வந்த்யத-
ஸ்தத³ர்த²மேவேஹ யதேத கோவித:³॥ 7॥
(வம்ஶஸ்த²ம் வ்ரு’த்தம்)
ஜகு³ஸ்தத³ங்கா³ஷ்டகமுத்தமாஶயா
யமாதி³ஸம்ஜ்ஞம் யமிவர்யஸேவிதம் ।
ஸமாஸதஸ்தஸ்யப²லம் ச லக்ஷணம்
வதா³மி வ்ரு’த்³த⁴ர்ஷிமதாநுரோத⁴த:॥ 8॥
(வம்ஶஸ்த²ம் வ்ரு’த்தம்)
அஹிம்ஸநம் ஸத்யமசௌர்யமார்ஜவம்
க்ஷமா த்⁴ரு’திஶ்ஶௌசமுபஸ்த²நிக்³ரஹ: ।
மிதாஶநம் தீ³நஜநாநுகம்பநம்
யமா த³ஶைதே முநிவர்யஸம்மதா:॥ 9॥
(வம்ஶஸ்த²ம் வ்ரு’த்தம்)
ஜபஸ்தபோ தா³நமதா²க³மஶ்ருதி-
ஸ்ததா²ஸ்திகத்வம் வ்ரதமீஶ்வரார்சநம் ।
யதா²ப்திதோஷோமதிரப்யபத்ரபா
பு³தை⁴ர்த³ஶைதே நியமா:ஸமீரிதா:॥ 10॥
(வம்ஶஸ்த²ம் வ்ரு’த்தம்)
ஸ்க²லத்யஸௌ நைவ யதா³ கத²ஞ்சநா-

ஶ்ரீயோக³கல்பத்³ரும

சலாஶயோऽஹிம்ஸநமுக்²யஶீலத: ।
ததா³ து தஜ்ஜாநி ப²லாந்யுபாஶ்நுதே-
ऽவிரோத⁴முக்²யாந்யசிராது³தா³ரதீ:⁴ ॥ 11॥
(இந்த்³ரவம்ஶா வ்ரு’த்தம்)
பீடா²ந்யநல்பாநி வத³ந்தி யோகி³ந-
ஸ்தேஷாம் சதுஷ்கம் து ததோ²த்தமோத்தமம் ।
தத்ராபி யத்ஸ்தை²ர்யஸுகா²வஹம் ப⁴வே-

தச்சைவ யோகே³ப்ஸுரிஹாப்⁴யஸேத்ஸதா³॥ 12॥
(த்³ருதவிலம்பி³தம் வ்ரு’த்தம்)
அநலஸத்வமுபஸ்த²ப³லக்ஷயோ-
ऽநிலநிரோத⁴படுத்வமநூர்மிதா ।
பவநமந்த²ரதாப்யுபஜாயதே
ஸ்தி²ரமதேரிஹபீட²ஜயாத்கில ॥ 13॥
(வம்ஶஸ்த²ம் வ்ரு’த்தம்)
ததோऽநிலாயாமசதுஷ்கமப்⁴யஸே-

த³ஹர்நிஶம் ரேசகமுக்²யஸம்ஜ்ஞகம் ।
க்ரியாபி⁴ராஶுத்³த⁴தநுர்மிதக்ரிய:
ஶநைஶ்ஶநைர்தே³ஶிகவாக்யசோதி³த:॥ 14॥
(வம்ஶஸ்த²ம் வ்ரு’த்தம்)
ஶிராவிஶுத்³தி⁴ர்ஜட²ராநலோந்நதி-
ஸ்ததா²க்ஷதோ³ஷாபசயோம்ऽக³லாக⁴வம் ।
ஸுஶக்திபோ³தோ⁴ மநஸஶ்ச யோக்³யதா
விதா⁴ரணா ஸ்வஸ்ய ததோபி⁴ஜாயதே ॥ 15॥
(இந்த்³ரவம்ஶா வ்ரு’த்தம்)
போ⁴கோ³ந்முகா²க்ஷௌக⁴நிவர்த்தநம் ஸதா³-
ऽஸம்ஸர்க³தோ தோ³ஷத்³ரு’ஶா ச தீ³ர்க⁴யா ।
ஸம்ஸ்தா²பநம் யச்ச மநோநுரோத⁴தோ
யோக³ஸ்ய தத்பஞ்சமமங்க³மீரிதம் ॥ 16॥
(வம்ஶஸ்த²ம் வ்ரு’த்தம்)
ஸுரப்ரஸாதோ³ மநஸ: ப்ரஸந்நதா

தப:ப்ரவ்ரு’த்³தி⁴ஸ்த்வபி தை³ந்யஸங்க்ஷய: ।
த்³ருதம் ப்ரவேஶஶ்ச ததை²வ ஸம்யமே
ஜிதேந்த்³ரியஸ்யேஹ கிலோபஜாயதே ॥ 17॥
(வம்ஶஸ்த²ம் வ்ரு’த்தம்)
ஹ்ரு’தா³தி³தே³ஶேஷு விக்ரு’ஷ்ய ஸர்வதோ
விதா⁴ரணம் யந்மநஸோऽஸ்தி²ராத்மந: ।
முஹுர்முஹுர்தை⁴ர்யமிஹாவலம்ப்³ய வை
ஸுதா⁴ரணா ஸா விபு³தை⁴ருதீ³ரிதா ॥ 18॥
(இந்த்³ரவம்ஶா வ்ரு’த்தம்)
வ்ரு’த்த்யேகதாநத்வமக²ண்டி³தம் து ய-
த்தத்ராந்யஸங்கல்பவிகல்பஜாலகை: ।
தைலஸ்ய தா⁴ரேவ ஸமாதி⁴கோ³புரம்
த்⁴யாநம் ததே³வாஹுரதீ³நசேதஸ:॥ 19॥
(இந்த்³ரவம்ஶா வ்ரு’த்தம்)
த்⁴யேயஸ்வரூபோபக³தம் யதா³ மநோ
விஸ்ம்ரு’த்ய சாத்மாநமதா²வதிஷ்ட²தே ।
ஸங்கல்பபூகா³பக³தம் தமந்திமம்
யோக³ஸ்ய ஸந்தோऽவயவம் ப்ரசக்ஷதே ॥ 20॥
(இந்த்³ரவம்ஶா வ்ரு’த்தம்)
ஏதத்த்ரயம் ஸம்யமமாஹுருத்தமா
யோக³ஸ்ய முக்²யம் கரணம் ஸுது³ர்க³மம் ।
ஸித்³த்⁴யாऽஸ்ய ஸித்³த்⁴யோக⁴மிஹாஶ்நுதேஞ்ஜஸா
யோக³ம்விஶத்யப்யசிரம் மஹாஶய:॥ 21॥
(இந்த்³ரவம்ஶா வ்ரு’த்தம்)
வைராக்³யமாஶ்ரித்ய பரம் ததே²ஶ்வரா
த்⁴யாநேந விக்⁴நாநகி²லாஞ்ஜயேத்³யமீ ।
ஸங்க்ஷிப்ய சேத:பரமாத்மஸத்³மநி
ஸஞ்சிந்தயேதே³கமதோ²த்தமாக்ஷரம் ॥ 22॥
(இந்த்³ரவம்ஶா வ்ரு’த்தம்)
ஸம்விஶ்ய யோக³ம் பரமம் து தீ⁴ரதீ⁴-

ரேகத்வமாநீய ததா²த்மசேதஸோ: ।
ப்ரோத்ஸார்ய ஸங்கல்பவிகல்பஸஞ்சயம்
கிஞ்சித்ஸ்மரேந்நைவ ததஸ்த்வதந்த்³ரித:॥ 23॥
(இந்த்³ரவம்ஶா வ்ரு’த்தம்)
இத்த²ம் பராநந்த³பதா³ர்பிதாஶயோ
யோகீ³விலூநாகி²லகர்மப³ந்த⁴ந: ।
ஸ்வைரஶ்சிரம் ஸம்விசரத்யுதா³ரதீ⁴-
ரத்ரைவ வாऽமுத்ர விமுச்யதேऽத²வா ॥ 24॥
(த்³ருதவிலம்பி³தம் வ்ரு’த்தம்)
பரமயோக³ரஹஸ்யமிதீரிதம்
பரமஹம்ஸஜநேந ஸமாஸத: ।
பட²தி யஶ்ச ஸமாசரதீஹ வை
பததி ஜாது ஸ நோக்³ரப⁴வார்ணவே ॥ 25॥
இதி ஶ்ரீமத்பரமஹம்ஸஸ்வாமிப்³ரஹ்மாநந்த³விரசிதோ
யோக³கல்பத்³ரும:ஸம்பூர்ண:॥

